
Shri Mahamari Sahasranama Stotram

ಶ್ರೀಮಹಾಮಾರೀಸಹಸ್ರನಾಮಸ್ತೋತ್ರಮ್   

ಓಂಶುಕ್ಲಾಂಬರಧರಂ ವಿಷ್ಣುಂ  ಶಶಿವರ್ಣಂ ಚತುರ್ಭುಜಮ್ ।
ಪ್ರಸನ್ನವದನಂ  ಧ್ಯಾಯೇತ್ ಸರ್ವವಿಘ್ನೋಪಶಾಂತಯೇ  ॥
ಓಂಮಹಾಮಾರೀಮಹಾಮಾಯಾಮಹಾಮಹಿಷವಾಹನಾ ।
ಮದ್ಯಪಾನರತಾ ಮತ್ತಾ ಮಧುಕೈಟಭಮರ್ದಿನೀ ॥ ೧॥
ಮನ್ಯುವೃತ್ತಾ  ಮಹಾದೇವೀಮದಿರಾಪಾನಲಂಪಟಾ ।
ಮಹಾಹಂತಾಮಹಾಶಾಂತಾಮಹಾಕೀರ್ತಿರ್ಮಹಾಬಲಾ ॥ ೨॥
ಮಹಾಶಕ್ತಿರ್ಮಹಾವೀರ್ಯಾ ಮಹಾವೇಗಾಮನೀಷಿಣೀ ।
ಮಹೋತ್ಪಲಧರಾ ಮನ್ಯುಭೀಷಣಾ ಮಹಿಮಾಲಯಾ ॥ ೩॥
ಮಹಾರೂಪಾಮಹಾಕ್ರೂರಾ ಮಹಾಮಂತ್ರಾ ಮಹಾಯುಧಾ ।
ಮಹಾಭಕ್ಷಾ ಮಹಾಲಕ್ಷ್ಮೀರ್ಮಹಾಕಾಳೀ  ಮಹೋತ್ಸವಾ  ॥ ೪॥
ಮಸ್ತಕಾಗ್ನಿರ್ಮಹಾಹಾಸಾ  ಮಹಿತಾಮದ್ಯಲೋಲುಪಾ  ।
ಮರುದ್ಗಣಾ ಮದೋನ್ಮತ್ತಾ  ಮಹಾತಲನಿವಾಸಿನೀ ॥ ೫॥
ಮಜ್ಜಾ ಮಲಯಜಾಮಲ್ಲಾ ಮಂದಹಾಸೋಜ್ಜ್ವಲನ್ಮುಖೀ    ।
ಮಹಾಂಧಕಾರಶಮನೀಮಹಾರಣ್ಯಾಲಯಸ್ಥಿತಾ   ॥ ೬॥
ಮನೋಜ್ಞಾ ಮಹಿತೋದಂತಾಮದಘೂರ್ಣಿತಲೋಚನಾ ।
ಮಹಾಶ್ರಯಾ ಮಹಾಮುಖ್ಯಾ ಮಹಾಜಿಹ್ವಾ ಮಲಾಪಹಾ ॥ ೭॥
ಮಹಾಪದ್ಮವನಾಂತಸ್ಥಾ  ಮಂಜುಲಾಮಂಗಲಾಲಯಾ ।
ಮಹೇಚ್ಛಾ ಮನ್ಮಥಸ್ತುತ್ಯಾ   ಮದನಾಮದಮೋಹಿನೀ ॥ ೮॥
ಮರ್ಮಸ್ಪೃಶಾ ಮತ್ಸ್ಯಲೋಲಾ  ಮಹೇಶೀಮಂಜುಭಾಷಿಣೀ ।
ಮನಸ್ವಿನೀ ಮಹೋದ್ವೇಗಾ ಮಹಾಸಂಕಟಹಾರಿಣೀ ॥ ೯॥
ಮಹಾಸತ್ತ್ವಾ  ಮಹಾನಂದಾಮಹಾಕಾಮಾಮಹಾಶನಾ ।
ಮಹಾಭಗವತೀಮಹ್ಯಾ ಮಹಾರಾವಾಮನೋನ್ಮನೀ  ॥ ೧೦॥
ಮಹಾನಲಪದಾಚಾರಾಮಹಾಜನವರಪ್ರದಾ  ।

ಮಹಾಕಾಮೇಶ್ವರೀದೂತೀ ಮಹಾಕಾಲಾಗ್ನಿರೂಪಿಣೀ  ॥ ೧೧॥
ಮಕಾರಾದಿಕ್ಷಕಾರಾಂತವರ್ಣಮಾಲಾವಿಲಾಸಿನೀ ।
ಮಹಿಲಾಮಂದಹಾಸಾಸ್ಯಾ ಮಹಾರಾಜ್ಯಪ್ರದಾಯಿನೀ   ॥ ೧೨॥
ಮಹಾಂಕುಶಾಮಹಾನಾದಾಮಹಾದುರ್ಗಾಮಹೇಶ್ವರೀ  ।
ಮಹಾವೇಶಾಮಹಾಢಕ್ಕಾಧರಾ ಮಂಗಲದಾಯಿನೀ ॥ ೧೩॥
ಮಂಗಲಾಮಧುರಾಲಾಪಾಮಹಾವೇತಾಲಮರ್ದಿನೀ ।
ಮಹಾಗೌರೀಮಹಾಮಾತಾಮಹಾಕೋಲಾಹಲಪ್ರಿಯಾ  ॥ ೧೪॥
ಮಹಾಪಿಷ್ಟಾಶನಪ್ರೀತಾ  ಮಹಾವಿಸ್ಫೋಟರೂಪಿಣೀ  ।
ಮಹಾಚಂಡೀಮಹಾವೀರಾಮಹಾಗ್ರಾಸಾ ಮಹೀಮಯೀ ॥ ೧೫॥
ಮಹಾಮೋಹಾಂಧಕಾರಘ್ನೀ  ಮಹಾದಾರಿದ್ರ್ಯನಾಶಿನೀ   ।
ಮಹಾಶೂಲಾಮಹೇಷ್ವಾಸಾ ಮಹಾಕಾಶನಿವಾಸಿನೀ ॥ ೧೬॥
ಮಹಾರೋಗಪ್ರಶಮನೀ ಮಹಾಭಯವಿನಾಶಿನೀ ।
ಮಹೇಶೀಮಂದಗಮನಾಮಂದಹಾಸೋಜ್ಜ್ವಲನ್ಮುಖೀ    ॥ ೧೭॥
ಮದಾಲಸಗತಿರ್ಮಂತ್ರರೂಪಿಣೀ ಮಮತಾಮತಿಃ ।
ಮಯೂರಪಿಂಛಿಕೋತ್ತಂಸಾ ಮಹಾಲಾವಣ್ಯಶಾಲಿನೀ  ॥ ೧೮॥
ಮಹಾಹಿವಲಯಾಮನ್ಯುಘೋಷಣಾ ಮಧುರಾಕೃತಿಃ ।
ಮಹಿಷಘ್ನೀ  ಮಹಾನಿಷ್ಠಾ ಮಥುರಾಪುರನಾಯಿಕಾ ॥ ೧೯॥
ಮಹಾನ್ಯಾಸಪ್ರಿಯಾ  ಮಧ್ಯಮಾ ಮಾನಸವಿಹಾರಿಣೀ ।
ಮಾರೀಮಾಯಾಮಾನನೀಯಾಮಾಧವಪ್ರಿಯಸೋದರೀ  ॥ ೨೦॥
ಮಾತಾಮಾಲಾವಿಭೂಷಾಮಾಮಾದಿನೀಮಾರ್ಗದರ್ಶಿನೀ ।
ಮಾಗಧೀವನಮಧ್ಯಸ್ಥಾ  ಮಾಷಾನ್ನಪ್ರೀತಮಾನಸಾ   ॥ ೨೧॥
ಮಾಹೇಶ್ವರೀ ಮಾನಸೌಕವಾಹನಾಮಾಸರುಪಿಣೀ ।
ಮಾಯಾಹತಾಸುರಗಣಾಮಾತೃಮಂಡಲಮಧ್ಯಗಾ  ॥ ೨೨॥
ಮಾಲಿನೀಮಾಲತೀಜಾತೀಮಲ್ಲಿಕಾದಿಸಮರ್ಚಿತಾ  ।
ಮಿತ್ರಪ್ರಿಯಾ  ಮಿತ್ರಪೂಜ್ಯಾ  ಮಿಹಿರಾರುಣಭಾಸ್ವರಾ  ॥ ೨೩॥
ಮೀಮಾಂಸಾಮೀನನಯನಾಮೀನಕೇತನಪೂಜಿತಾ ।
ಮೀನಾಕ್ಷೀ ಮುದ್ಗರಧರಾ ಮುಂಡಿನೀಮುಂಡಮಾಲಿನೀ ॥ ೨೪॥

ಮುಖ್ಯಾ ಮುಕ್ತಾವಲೀಭೂಷಾ ಮುನಿಮಾನಸಹಂಸಿನೀ ।
ಮುಂಡಾದಿದೈತ್ಯದರ್ಪಘ್ನೀ  ಮುಸಲಾಯುಧಧಾರಿಣೀ ॥ ೨೫॥
ಮೂಲಮಂತ್ರಾತ್ಮಿಕಾ  ಮೂಲಾಧಾರಪದ್ಮಾಸನಸ್ಥಿತಾ   ।
ಮೂರ್ತಾಮೂಕಾಸುರಹರಾಮೂಲಕರ್ಮವಿನಾಶಿನೀ ॥ ೨೬॥
ಮೃಗನಾಭಿಲಸತ್ಕಂಠೀ ಮೃದ್ವಂಗೀ ಮೃಗವಾಹನಾ ।
ಮೃದುಪಾದಾಂಬುಜಾಮೃಗ್ಯಾ ಮೃದುಲಾಮೃತ್ಯುನಾಶಿನೀ  ॥ ೨೭॥
ಮೃಣಾಲಿಕಾತಂತುನಿಭಾಮೃಗನಾಭಿವಿಲೇಪನಾ ।
ಮೃಗಾಂಕಮುಕುಟಾಮೃತ್ಯುಮಾರೀ ಮೃತ್ಯುಂಜಯಪ್ರಿಯಾ   ॥ ೨೮॥
ಮೇಧಾಮೇಧಾವತೀಮೇಘಚಾರಿಣೀಮೇಖಲಾವತೀ ।
ಮೈರೇಯಪಾನಸುಪ್ರೀತಾ ಮೋಹಧ್ವಾಂತದಿವಾಕರಾ  ॥ ೨೯॥
ಮೋಹಾಮೋಹಪ್ರದಾ ಮೋಹನಾಶಿನೀಮೋಕ್ಷದಾಯಿನೀ ।
ಮೌಂಜೀಮೌಂಜೀಧರಾಮೌಲಿಸರ್ಪಾಮೌನಿಜನಪ್ರಿಯಾ  ॥ ೩೦॥
ಮಂದಾರಕುಸುಮಪ್ರಖ್ಯಾ  ಮಂತ್ರಜ್ಞಾ  ಮಂತ್ರರೂಪಿಣೀ  ।
ಮಂಕ್ಷುಪ್ರಸನ್ನವದನಾ   ಮಂಜುಲಾಮಂಗಲಪ್ರದಾ  ॥ ೩೧॥
ಮಾಂಸಲಾಮಾಂಸನಿಲಯಾಮಾಂಸಭಕ್ಷಣಲಾಲಸಾ ।
ಯಶಸ್ವಿನೀ ಯತಾಹಾರಾಯಮಬಾಧಾವಿನಾಶಿನೀ ॥ ೩೨॥
ಯಜ್ಞೋಪವೀತಿನೀ ಯಜ್ಞಫಲದಾ ಯತಮಾನಸಾ ।
ಯಥಾರ್ಥವಚನಾಯಂತ್ರನಿಲಯಾ ಯಜ್ಞರಕ್ಷಿಣೀ   ॥ ೩೩॥
ಯಜ್ಞಮಾತಾ ಯಜ್ಞಭೋಕ್ತ್ರೀ  ಯಜ್ಞೇಶೀ ಯಜ್ಞಸಂಭವಾ  ।
ಯಜ್ಞಕ್ರಿಯಾ  ಯಜ್ಞರೂಪಾ ಯಜ್ಞಾಂಗೀ ಯಂತ್ರಮಧ್ಯಗಾ   ॥ ೩೪॥
ಯವಾಗೂಪಾನಸುಪ್ರೀತಾ ಯಜ್ಞಧೂಪಕುತೂಹಲಾ  ।
ಯಮುನಾಯರಲವಾಕಾರಾಯಕ್ಷರಾಜ್ಞೀ ಯಜುಃಸ್ವರಾ  ॥ ೩೫॥
ಯಶೋದಾಯಂತ್ರನಟನಾ ಯಕ್ಷ್ಮರೋಗವಿನಾಶಿನೀ  ।
ಯಮಾಯಕ್ಷ್ಮಹರಾ ಯಷ್ಟಿಧಾರಿಣೀ ಯಜನಪ್ರಿಯಾ  ॥ ೩೬॥
ಯಕ್ಷಿಣೀ ಯಕ್ಷಗಂಧರ್ವಪೂಜಿತಾಯಮರೂಪಿಣೀ ।
ಯಾಮಿನೀಯಾಮಿನೀನಾಥಪೂಜಿತಾಯಾನವಾಹಿನೀ ॥ ೩೭॥
ಯಾತ್ರಿಕೈಕಸಹಾಯಾ ಯಾಯಾಮಿನೀಮಧ್ಯಚಾರಿಣೀ  ।
ಯಾಮಸಂಚಾರಿಣೀಯಾಗರಕ್ಷಿಣೀ ಯಾಗಸಂಭವಾ ॥ ೩೮॥

ಯುವತಿರ್ಯುದ್ಧನಿಪುಣಾ ಯುಗಾಂತಾಗ್ನಿವಿಲೋಚನಾ  ।
ಯುಕ್ತಾ ಯುಗಪರಾಯುದ್ಧರೇಣುಕಾ ಯುದ್ಧದುರ್ಮದಾ  ॥ ೩೯॥
ಯೂಥಮಧ್ಯಾ ಯೂಥಸೇವ್ಯಾ ಯೂಪಬದ್ಧಬಲಿಪ್ರಿಯಾ   ।
ಯೋಷಾಯೋಧಾಯೋಗನಿಷ್ಠಾ ಯೋಗಿನೀಗಣಮಧ್ಯಗಾ  ॥ ೪೦॥
ಯೋಗಪ್ರದಾ ಯೋಗರೂಪಾಯೋಗಿನೀಯೋಧಕಾರಿಣೀ ।
ಯೋಗಾಸನಾಯೋಗನಿದ್ರಾ ಯೋಗ್ಯಾ ಯೋಗಿಜನಪ್ರಿಯಾ  ॥ ೪೧॥
ಯೋಗಗಮ್ಯಾ ಯೋಗಪರಾಯೋಗಿಹೃತ್ಪದ್ಮವಾಸಿನೀ   ।
ಯೋಷಿತ್ಪೂಜನಸುಪ್ರೀತಾ  ಯೋಷಿತ್ಯೋಷಿತ್ಸ್ವರೂಪಿಣೀ   ॥ ೪೨॥
ಯೋಕ್ತ್ರೀ ಯೌವನಮಧ್ಯಸ್ಥಾ  ಯಂತ್ರಬಿಂದ್ವರ್ಚನಪ್ರಿಯಾ    ।
ರಕ್ತಾಂಬರಾ  ರಕ್ತಮುಖೀ  ರಕ್ತಾಕ್ಷೀ   ರಕ್ತಪಾಯಿನೀ  ॥ ೪೩॥
ರಕ್ತಾಭಿಷೇಕಸಂತುಷ್ಟಾ  ರವಿಮಂಡಲಮಧ್ಯಗಾ  ।
ರಕ್ತೋತ್ಪಲಧರಾ   ರಕ್ತನಿಲಯಾ ರಜನೀಪ್ರಿಯಾ  ॥ ೪೪॥
ರಕ್ಷಾ ರಕ್ಷಾಕರೀ  ರತ್ನಭೂಷಣಾ ರಜನೀಚರಾ ।
ರಮ್ಯಾ ರಮಾರಸಮಯೀ ರಜನೀಕರಶೇಖರಾ ॥ ೪೫॥
ರಮಣೀರಾಮಜನನೀರಂಭಾರಮಣಲಂಪಟಾ ।
ರಂಭಾಫಲಪ್ರಿಯಾ ರತ್ನಕಟಕಾ  ರಣಭೈರವೀ ॥ ೪೬॥
ರಜಸ್ವಲಾ  ರಜೋರೂಪಾರಸಾಭಿಜ್ಞಾ ರಜೋಗುಣಾ ।
ರಥಿನೀ ರಜತಾಕಾರಾರತಾರತಿಪತಿಪ್ರಿಯಾ  ॥ ೪೭॥
ರಸಾಲಯಾರಜ್ಜುಹಸ್ತಾ  ರವಿನೇತ್ರಾ ರತಿಪ್ರಿಯಾ  ।
ರಂಜಿನೀ ರಣಸಂತುಷ್ಟಾ ರಕ್ಷೋಘ್ನೀ   ರಣಕಾಲಿಕಾ ॥ ೪೮॥
ರಮಾಜ್ಞಾಪಾಲಿನೀ  ರತ್ನಭೂಷಣಾ ರಸಶೇವಧಿಃ ।
ರಕ್ತಬೀಜಾದಿಸಂಹರ್ತ್ರೀ   ರಕ್ತಪಾನಕುತೂಹಲಾ  ॥ ೪೯॥
ರಣಪ್ರಿಯಾ ರಣಕರೀರಾಕಾಚಂದ್ರಸಮಾನನಾ  ।
ರಾಗಸ್ವರೂಪಿಣೀ ರಾಗಾಲಾಪಸಂಸಕ್ತಮಾನಸಾ  ॥ ೫೦॥
ರಾಕ್ಷಸೀರಾಹುಮುಕುಟಾರಾಜ್ಞೀ  ರಾಜ್ಯಸುಖಪ್ರದಾ   ।
ರಾಜೀವನಯನಾರಾತ್ರಿಪೂಜಿತಾ ರಾತ್ರಿಚಾರಿಣೀ  ॥ ೫೧॥
ರಾಧಿಕಾರಾಜಮಾತಂಗೀರಾಜಹಂಸಸಮಕ್ರಮಾ  ।

ರಾಜರಾಜಾರ್ಚಿತಾರಾಜ್ಯಪಾಲಿನೀ ರಾಜಕನ್ಯಕಾ  ॥ ೫೨॥
ರಾಜ್ಯಲಕ್ಷ್ಮೀ    ರಿಪುಹರಾ ರೀತಿಜ್ಞಾ ರುಷ್ಟಮಾನಸಾ  ।
ರುಂಧಿನೀ ರುಕ್ಮಿಣೀ  ರುಕ್ಮವರ್ಣಾ ರುಧಿರಲಾಲಸಾ ॥ ೫೩॥
ರುದ್ರಾಣೀ  ರುಚಿರಪ್ರಖ್ಯಾ  ರುಂಡಾರುದ್ರವಿಲಾಸಿನೀ  ।
ರುದ್ರಕಾಳೀ  ರುದ್ರದುರ್ಗಾ ರುಧಿರಾರ್ದ್ರೀಕೃತಾಕೃತಿಃ  ॥ ೫೪॥
ರುಷ್ಟಾ ರುದ್ರಕಲಾ ರುದ್ರಕೋಪಾ ರುಚಿರಭಕ್ಷಿಣೀ  ।
ರುದ್ರಾವೇಶಾ ರುದ್ರಮಯೀ ರುದ್ರಾಸ್ಯಾ  ರುರುವಾಹನಾ ॥ ೫೫॥
ರುಚಾಹಸ್ತಾ ರೂಪವತೀರೂಷಿತಾಹಾರಲೋಲುಪಾ ।
ರೂಪಲಕ್ಷಣಸಂಪನ್ನಾ ರೂಪಿಣೀರೂಪವರ್ಜಿತಾ ॥ ೫೬॥
ರೂಪಾರ್ಕವಿಗ್ರಹಾ ರೂಪ್ಯಶೈಲಮಧ್ಯನಿವಾಸಿನೀ   ।
ರೋದಸೀರೋಷಸಂರಕ್ತನಯನಾ ರೋಗನಾಶಿನೀ ॥ ೫೭॥
ರೋಹಿಣೀರೋಷಿಣೀರೋಷಜ್ವಾಲಿನೀ ರೋಷವರ್ಜಿತಾ ।
ರೋಷಾವೇಶಾಹತಾರಾತಿಮಂಡಲಾರೌದ್ರರೂಪಿಣೀ  ॥ ೫೮॥
ರೌದ್ರಕೋಪಾ ರಂಗಮಾರೀರಂಜಿನೀರಂಗಮಾಲಿನೀ ।
ರಂಜಿತಾರಮ್ಯವದನಾ ರಂಹೋರಾಂಗಲಧಾರಿಣೀ ॥ ೫೯॥
ಲವಿತ್ರಧಾರಿಣೀ  ಲಕ್ಷ್ಯಾ  ಲಕುಲೀ ಲಕ್ಷಣೋಜ್ಜ್ವಲಾ   ।
ಲಕ್ಷಾಂಡನಾಯಿಕಾ ಲಜ್ಜಾ ಲಲಿತಾಲಕ್ಷಣಪ್ರದಾ  ॥ ೬೦॥
ಲಘಿಮಾಲಕ್ಷ್ಯದಾ ಲಭ್ಯಾ ಲಘುಶ್ಯಾಮಾ ಲಯೇಶ್ವರೀ  ।
ಲಲಜ್ಜಿಹ್ವಾ  ಲಬ್ಧವರ್ಣಾ  ಲವಂಗೀ ಲಶುನಾಶನಾ ॥ ೬೧॥
ಲಘ್ವೀ  ಲತಾಲಲತ್ಕೇಶಾ  ಲಸಂತೀ ಲವಣಾಶನಾ ।
ಲಯಸ್ಥಿತ್ಯುದ್ಭವಾಧೀಶಾ   ಲಘುಪೂಜಾಪ್ರಸಾದಿನೀ  ॥ ೬೨॥
ಲಕ್ಷ್ಮಣಾಗ್ರಜಸಂಪೂಜ್ಯಾ   ಲಬ್ಧಸರ್ವಮನೋರಥಾ  ।
ಲಂಪಟಾಲವಸಂತುಷ್ಟಾ ಲಂಕಾನಗರವಾಸಿನೀ ॥ ೬೩॥
ಲಾವಣ್ಯವಿಗ್ರಹಾ  ಲಾಭದಾಯಿನೀಲಾಸ್ಯತೋಷಿಣೀ  ।
ಲಾಸ್ಯಪ್ರಿಯಾ  ಲಾಸ್ಯಲೋಲಾ ಲಾಸಿನೀಲಾಜಭಕ್ಷಿಣೀ  ॥ ೬೪॥
ಲಾಲಸಾಲಾಸಿಕಾಲಾಸ್ಯಾ ಲಾವಣ್ಯಗುಣಶಾಲಿನೀ  ।
ಲಾಕ್ಷಾರಸಸವರ್ಣಾಭಾ ಲಾಂಗಲಾಯುಧಧಾರಿಣೀ ॥ ೬೫॥

ಲಿಪ್ಸಾ ಲಿಪ್ತಾಲಿಂಗಪೂಜ್ಯಾ  ಲಿಂಗಿನೀ ಲಿಂಗವರ್ಜಿತಾ ।
ಲಿಪ್ತಗೋರೋಚನಾ ಲಿಪ್ತಚಂದನಾ ಲಿಕುಚಸ್ತನೀ  ॥ ೬೬॥
ಲಿಕುಚಾನ್ನಪ್ರಿಯಾ  ಲೀಲಾಲೀಲಾಸೃಷ್ಟಜಗತ್ತ್ರಯಾ   ।
ಲೀಲಾವತೀಲುಬ್ಧಮನಾ ಲುಬ್ಧಾ ಲುಂಛಿತಕೇಶಿನೀ ॥ ೬೭॥
ಲೇಲಿಹಾನಶಿಖಾಲೇಖಾಲೇಶಪೂಜಾಪ್ರಸಾದಿನೀ  ।
ಲೋಹಿತಾಲೋಲನಯನಾಲೋಕೇಶೀಲೋಕಪಾಲಿನೀ ॥ ೬೮॥
ಲೋಲಂಬಮಾಲಿನೀಲೋಕವಂದಿತಾಲೋಹಿತೇಕ್ಷಣಾ ।
ಲೌಕಿಕೀಲೌಕಿಕಾಚಾರಾಲಂಬಮಾನಪಯೋಧರಾ ॥ ೬೯॥
ಲಂ-ಬೀಜರೂಪಿಣೀವಂದ್ಯಾ ವರದಾವಸುಮಾಲಿನೀ ।
ವಶಿನೀ ವಸುಮಧ್ಯಸ್ಥಾ  ವಸುಮಂಡಲಪೂಜಿತಾ ॥ ೭೦॥
ವಶಿತ್ವದಾಯಿನೀ  ವಜ್ರಧಾರಿಣೀ  ವಲ್ಲಕೀಪ್ರಿಯಾ   ।
ವನಿತಾವಂದಿತಾವರ್ಣಾವರಿಷ್ಠಾ ವರದಾಯಿನೀ ॥ ೭೧॥
ವಸುಧಾವರುಣಾರಾಧ್ಯಾ ವತ್ಸಲಾ ವಟಯಕ್ಷಿಣೀ  ।
ವನಮಧ್ಯಸ್ಥಿತಾ   ವನ್ಯಾ ವಸುದಾವನಮಲ್ಲಿಕಾ  ॥ ೭೨॥
ವನಕೇಲಿರತಾವಕ್ರಕೇಶಿನೀ  ವರ್ಣಿನೀ ವರಾ ।
ವಲಕ್ಷಾ ವಜ್ರನಿರ್ಘೋಷಾ ವರೇಣ್ಯಾ ವನಕನ್ಯಕಾ  ॥ ೭೩॥
ವರದಾವಲ್ಲಭಾ ವತ್ಸಾ ವರಾಭೀತಿಲಸತ್ಕರಾ  ।
ವದಂತೀ ವರ್ಮಿಣೀ ವಶ್ಯಾ ವಲ್ಲಕೀವಾದನಪ್ರಿಯಾ   ॥ ೭೪॥
ವರಾಭೀತಿಲಸತ್ಪಾಣಿರ್ವಂದಾರುಜನಪಾಲಿನೀ  ।
ವಯಸ್ಯಾ ವರ್ಧಿನೀ ವರ್ಯಾವಹ್ನಿಮಂಡಲವಾಸಿನೀ  ॥ ೭೫॥
ವಹ್ನಿಸ್ವರೂಪಿಣೀ   ವಹ್ನಿನಯನಾ ವಲ್ಗುಭಾಷಿಣೀ ।
ವರಿವಸ್ಯಾರತಾ ವಾಮಾವಾರಾಹೀವಾಯುವಾಹನಾ ॥ ೭೬॥
ವಾರುಣೀಪಾನಸುಪ್ರೀತಾ ವಾನರೀವಾಹನಪ್ರಿಯಾ  ।
ವಾಮಾಚಾರವತೀವಾಮಮಾರ್ಗಪೂಜಾಪ್ರಸಾದಿನೀ  ॥ ೭೭॥
ವಾಣೀವಾಯುಸಮಾರಾಧ್ಯಾ ವಾಸವಾದಿಸುರಾರ್ಚಿತಾ ।
ವಾದಿತ್ರಘೋಷಸುಪ್ರೀತಾ  ವಾರುಣೀಮದಘೂರ್ಣಿತಾ ॥ ೭೮॥
ವಾಗ್ವಾದಿನೀ ವಾಮಕೇಶೀವಾಜಿವಾಹನಗಾಮಿನೀ ।
ವಿಶ್ವಂಭರಾ ವಿಶಾಲಾಕ್ಷೀ  ವಿಷಮಾವಿಷ್ಣುಸೋದರೀ  ॥ ೭೯॥

ವಿವಿಧಾಯುಧಸನ್ನದ್ಧಾ  ವಿಷ್ಣುಮಾಯಾ ವಿರಾಣ್ಮಯೀ ।
ವಿಪುಲಾಂಗೀ ವಿಘ್ನದಾತ್ರೀ   ವಿಚಿತ್ರಾ ವಿಘ್ನಹಾರಿಣೀ  ॥ ೮೦॥
ವಿಹಾಯಸಗತಿರ್ವಿದ್ಯಾಧರೀ  ವಿಶ್ವವಿಮೋಹಿನೀ  ।
ವಿಯತ್ಕೇಶೀ  ವಿರೂಪಾಕ್ಷೀ  ವಿಮಲಾವಿಕರಾಲಿನೀ ॥ ೮೧॥
ವಿಶ್ವಗ್ರಾಸಾ   ವಿಷ್ಣುರೂಪಾ ವಿಜನಾಲಯವಾಸಿನೀ ।
ವಿಕಾರಾವಿಪಿನಾವಾಸಾವಿಶ್ವಾಸಾ ವಿಧಿವಂದಿತಾ ॥ ೮೨॥
ವಿಭಾವರೀ ವಿದ್ರುಮಾಭಾ ವಿದ್ರುಮಾಭರಣೋಜ್ಜ್ವಲಾ    ।
ವಿಭೂತಿರ್ವಿಷ್ಣುವನಿತಾ ವಿಶದಾವಿಶ್ವಮೋಹಿನೀ  ॥ ೮೩॥
ವಿಷಮಾವಿಬುಧಾರಾಧ್ಯಾ ವಿನತಾವಿಶ್ವಸಾಕ್ಷಿಣೀ   ।
ವಿಸ್ಫೋಟಕೀ  ವಿರೂಪಾಕ್ಷೀ  ವಿಂಧ್ಯಾಚಲನಿವಾಸಿನೀ  ॥ ೮೪॥
ವಿನೋದಾವಿಷ್ಣುಭಗಿನೀ  ವಿಪ್ರಕಾರೀ  ವಿಶಾರದಾ ।
ವಿಶಾಲಾವಿಪುಲಾವಿಪ್ರವಂದಿತಾ ವಿಪುಲಸ್ತನೀ  ॥ ೮೫॥
ವಿಶ್ವವಂದ್ಯಪದಾಂಭೋಜಾ  ವಿಚಿತ್ರಾಭರಣೋಜ್ಜ್ವಲಾ    ।
ವಿಸ್ತಾರಜಘನಾ ವಿದ್ಯಾ ವಿಧುಮಂಡಲವಾಸಿನೀ ॥ ೮೬॥
ವಿಮಾನಾವಿಮನಾವಿಶ್ವಾ ವಿಜಯಾವಿಪಿನಾಲಯಾ ।
ವಿವಿಧಾನ್ನಪ್ರಿಯಾ  ವಿತ್ತದಾಯಿನೀ  ವಿಪುಲೋದನಾ ॥ ೮೭॥
ವಿಷೂಚಿರ್ವಿಷಸಂಹರ್ತ್ರೀ  ವೀರವಂದ್ಯಪದಾಂಬುಜಾ  ।
ವೀರಮಾತಾವೀರಶಕ್ತಿಃ  ವೀರಾವೀರಪರಾಕ್ರಮಾ  ॥ ೮೮॥
ವೀರಾಸನಾವೀತಿಹೋತ್ರನಯನಾ ವೀರವಂದಿತಾ ।
ವೀರಮಾರೀ ವೀರದುರ್ಗಾವೀಥೀಸಂಚಾರಲಾಲಸಾ ॥ ೮೯॥
ವೀಣಾವಾದನಸುಪ್ರೀತಾ ವೃದ್ಧಾ ವೃಜಿನನಾಶಿನೀ ।
ವೇಲಾವೇಗವತೀವೇಗಾವೇದಾಂತಪ್ರತಿಪಾದಿತಾ  ॥ ೯೦॥
ವೇಗಿತಾವೇದಜನನೀವೇಷಾಢ್ಯಾ ವೇತ್ರಧಾರಿಣೀ  ।
ವೇದನಾವೇದನಾಹರ್ತ್ರೀ  ವೈದಿಕೀವೈರಿಮರ್ದಿನೀ ॥ ೯೧॥
ವೈಕುಂಠವಾಸಿನೀವೈಶ್ವಾನರಮಧ್ಯಕೃತಾಲಯಾ   ।
ವೈಶಾಖಪೂರ್ಣಿಮಾಪೂಜಾಪ್ರೀತಾ ವೈಶ್ವಾನರೇಕ್ಷಣಾ  ॥ ೯೨॥
ವೈದೇಹೀವೈಷ್ಣವೀ  ವೈರಿವರ್ಜಿತಾವ್ಯೋಮವಾಸಿನೀ  ।

ವ್ಯೋಮಾಲಯಾ ವ್ಯೋಮಕೇಶೀ ವೌಷಡ್ವ್ಯಾಲಿವಿಭೂಷಿತಾ  ॥ ೯೩॥
ವಂಶಾಭಿರಕ್ಷಿಣೀ ವಂಶದೇವತಾವೇಂಕಟೇಶ್ವರೀ  ।
ಶಮದಾಶರ್ಮದಾಶಬ್ದರೂಪಿಣೀ  ಶರಧಾರಿಣೀ ॥ ೯೪॥
ಶರ್ವಾಣೀ ಶಬಲಾಶಕ್ರವಂದಿತಾ ಶತ್ರುಸೂದಿನೀ  ।
ಶಕ್ತಿಃ  ಶವಾಸನಾಶಕ್ತಿವೃಂದಸೇವಿತಪಾದುಕಾ  ॥ ೯೫॥
ಶಕುಂತವಾಹನಾಶಂಭುಮೋಹಿನೀ ಶಶಿಶೇಖರಾ ।
ಶಶಾಂಕಾಭಮುಖೀ ಶಸ್ತ್ರಧಾರಿಣೀ  ಶಮದಮೋಜ್ಜ್ವಲಾ   ॥ ೯೬॥
ಶಮಾಶನೈಶ್ಚರಪ್ರೀತಾ   ಶವಪಂಚಕಮಂಚಗಾ ।
ಶರಾಸನಕರಾ ಶಬ್ದಬ್ರಹ್ಮರೂಪಾ   ಶರಾಸನಾ ॥ ೯೭॥
ಶತಾಕ್ಷೀ  ಶತಭೂಷಾಢ್ಯಾ ಶರತಲ್ಪಾಧಿಶಾಯಿನೀ  ।
ಶರೀರಿಣೀ ಶತಸ್ಫೋಟರೂಪಿಣೀ  ಶಶಿಭೂಷಣಾ ॥ ೯೮॥
ಶಾರದಾಶಾರದಾರಾಧ್ಯಾ ಶಾಂಭವೀಶಾಸ್ತ್ರವೇದಿತಾ  ।
ಶಾರ್ದೂಲವಾಹನಾಶಾಸ್ತ್ರವಿದ್ಯಾ  ಶಾಸನಕಾರಿಣೀ ॥ ೯೯॥
ಶಾಂತಿಃಶಾಂತಿಮತೀಶಾಂತಿದಾಯಿನೀಶಾಂತಮಾನಸಾ ।
ಶಾಕಂಭರೀಶಾಪಹಂತ್ರೀ  ಶಾಕಿನ್ಯಾದಿಸಮನ್ವಿತಾ   ॥ ೧೦೦॥
ಶಿವಾ ಶಿವಪ್ರಿಯಾ ಶಿಲ್ಪಕಲಾ  ಶಿಶುಸಮಾಕೃತಿಃ ।
ಶಿಲ್ಪಿನೀ  ಶಿಖಿಮಧ್ಯಸ್ಥಾ  ಶಿವದೂತೀ ಶಿವಂಕರೀ ॥ ೧೦೧॥
ಶಿಷ್ಟಾ ಶಿಷ್ಟಸಮಾಚಾರಾ ಶಿಷ್ಟೇಷ್ಟಾ  ಶೀತಲಾಂಬಿಕಾ ।
ಶೀತಲಾ ಶೀತಲಾದೇವೀ ಶೀತಾ ಶೀತನಿವಾರಿಣೀ ॥ ೧೦೨॥
ಶೀಲಾ ಶೀಲವತೀ ಶೀಧುಪಾನಲೋಲುಪಮಾನಸಾ ।
ಶೀತಜ್ವರಹರಾ  ಶೀಘ್ರವರದಾ ಶುಕ್ರಪೂಜಿತಾ  ॥ ೧೦೩॥
ಶುದ್ಧಾ ಶುಷ್ಕಾ ಶುಕ್ಲವರ್ಣಾ ಶುಷ್ಕಾಂಗೀ  ಶುಭದಾಯಿನೀ ।
ಶುಭಾಶುಭಾನ್ವಿತಾ ಶುಂಭದೈತ್ಯಸಂಹಾರಿಣೀ  ಶುಚಿಃ ॥ ೧೦೪॥
ಶುಚಿಸ್ಮಿತಾ ಶುಕಪ್ರೀತಾ ಶುಕಾಲಾಪಾಶುಭೋದಯಾ ।
ಶುಕ್ರವಾರಪ್ರಿಯಾ  ಶೂನ್ಯಾ ಶೂಲಿನೀಶೂಲಧಾರಿಣೀ ॥ ೧೦೫॥
ಶೂರಸೇನಾಶೂನ್ಯರೂಪಾ ಶೂನ್ಯಕೇಶ್ವರನಾಶಿನೀ   ।
ಶೂರ್ಪಹಸ್ತಾ ಶೂಲರೋಗಹಾರಿಣೀಶೂರ್ಪಮಸ್ತಕಾ  ॥ ೧೦೬॥

ಶ್ರದ್ಧಾ  ಶ್ರಮಹರಾ  ಶ್ರದ್ಧಾವತೀ   ಶ‍ೃಂಗಾರನಾಯಿಕಾ ।
ಶ್ರೀಃ  ಶ್ರೀಮತೀ  ಶ್ರುತಿಜ್ಞೇಯಾ  ಶ್ರುತಿಬೋಧಿತವೈಭವಾ  ॥ ೧೦೭॥
ಶ್ರುತ್ಯಂತಜ್ಞೇಯಸೌಭಾಗ್ಯಾ    ಶ‍ೃಂಖಲಾಮೋಚಿನೀ ಶ್ರುತಿಃ  ।
ಶ್ರೋತ್ರಿಯಾ  ಶ್ರುತಚಾರಿತ್ರಾ  ಶ್ರೋಣಿಶೋಭಾಜಿತಾಚಲಾ  ॥ ೧೦೮॥
ಶ್ರೀಂ -ಬೀಜನಿಲಯಾಶೇಷಮುಕುಟಾಶೇಷಶಾಯಿನೀ ।
ಶೇಖರೀಕೃತಶೀತಾಂಶುಃ ಶೇಮುಷೀ ಶೈಲವಾಸಿನೀ ॥ ೧೦೯॥
ಶೈವೀ ಶೈವಾಲಯಾಶೈಲಕನ್ಯಾ ಶೈಲಾದಿವಾಹನಾ ।
ಶೈವಮಂಚಕಪೀಠಸ್ಥಾ ಶೋಭಾಜಿತದಿವಾಕರಾ ॥ ೧೧೦॥
ಶೋಭಿನೀಶೋಕಶಮನೀಶೋಭಾಶೋಭನಕಾರಿಣೀ ।
ಶೋಣಾಭಾಶೋಣಿತಪ್ರೀತಾ ಶೋಧಿನೀಶೋಭನಾಕೃತಿಃ ॥ ೧೧೧॥
ಶೋಕಹೀನಾಶೋಕಹಂತ್ರೀ ಶೋರಿಮಾಯಾಸ್ವರೂಪಿಣೀ  ।
ಶೌಂಡಾಶೌರ್ಯಪ್ರದಾ ಶಂಖಹಸ್ತಾ ಶಂಕರಭಾಮಿನೀ ॥ ೧೧೨॥
ಶಂಕರಾಭರಣಪ್ರೀತಾ ಶಂಖಪದ್ಮನಿಧಿಸ್ತುತಾ   ।
ಶಾಂತ್ಯತೀತಕಲಾರೂಪಾ ಶಾಂತಾಷಟ್ಕೋಣವಾಸಿನೀ  ॥ ೧೧೩॥
ಷಷ್ಠೀ  ಷಟ್ಚಕ್ರನಿಲಯಾ  ಷಡಧ್ವಾತೀತರೂಪಿಣೀ  ।
ಸಕಲಾಸಕಲಾರಾಧ್ಯಾ ಸಕಲೇಷ್ಟವರಪ್ರದಾ   ॥ ೧೧೪॥
ಸಪ್ತಮೀ  ಸಮಯಾಚಾರಾಸಪ್ತಸ್ವರಮಯಾಕೃತಿಃ   ।
ಸರ್ವದಾಸರ್ಪಭೂಷಾಢ್ಯಾ ಸರ್ವಮಂಗಲದಾಯಿನೀ ॥ ೧೧೫॥
ಸಗುಣಾಸದ್ಗುಣಾ  ಸತ್ತ್ವಗುಣಾ  ಸಮರಸಾಸಮಾ ।
ಸಭ್ಯಾ ಸರಸ್ವತೀ  ಸರ್ವಮಂಗಲಾಸಗುಣಾತ್ಮಿಕಾ  ॥ ೧೧೬॥
ಸರ್ವಾರ್ಥದಾಯಿನೀ ಸರ್ವಮಂತ್ರಯಂತ್ರಾಧಿನಾಯಿಕಾ   ।
ಸಾಕಿನೀರೂಪಿಣೀಸಾಧ್ಯಾ ಸಾಧ್ವೀ  ಸಾದಾದಿರೂಪಿಣೀ ॥ ೧೧೭॥
ಸಾಕ್ಷಿಭೂತಾ ಸಾಮರಸ್ಯಪರಾ ಸಾಧ್ವಸನಾಶಿನೀ  ।
ಸಿದ್ಧಮಂತ್ರಾ ಸಿದ್ಧಿದಾತ್ರೀ   ಸಿದ್ಧಗಂಧರ್ವಪೂಜಿತಾ  ॥ ೧೧೮॥
ಸಿತಾಂಭೋಜಾಲಯಾಸಿದ್ಧಾ ಸಿಂದೂರತಿಲಕೋಜ್ಜ್ವಲಾ   ।
ಸೀಮಾಸೀತಾ ಸೀಧುಪಾನಪ್ರಿಯಾ ಸೀಮಾಧಿದೇವತಾ ॥ ೧೧೯॥
ಸುಮುಖೀಸುಭಗಾಸುಭ್ರೂಃ  ಸುಂದರೀ ಸುಂದರಾನನಾ ।
ಸುರಾಪ್ರಿಯಾ ಸುವರ್ಣಾಭಾಸುರಾಧಿಪನಮಸ್ಕೃತಾ  ॥ ೧೨೦॥

ಸುಧಾಸುಧಾರ್ಣವಾಧ್ಯಕ್ಷಾ  ಸುರಾಪಾನಕುತೂಹಲಾ ।
ಸೂಚಕೀಸೂರ್ಯನಯನಾಸೂಕರೀಸೂಕರಾನನಾ ॥ ೧೨೧॥
ಸೃಣಿಹಸ್ತಾ ಸೃಷ್ಟಿಕರ್ತ್ರೀ   ಸೇವ್ಯಾ ಸೇನಾಗ್ರಗಾಮಿನೀ  ।
ಸೈರಿಭಾಸುರಸಂಹರ್ತ್ರೀ ಸೋಮಾಕ್ಷೀ ಸೋಮವಲ್ಲರೀ  ॥ ೧೨೨॥
ಸೋಮಮಂಡಲಮಧ್ಯಸ್ಥಾ  ಸೌಮ್ಯಾ ಸೌದಾಮಿನೀಪ್ರಭಾ  ।
ಸೌಭಾಗ್ಯದಾಯಿನೀ ಸೌಖ್ಯದಾತ್ರೀ   ಸೌಂ-ಬೀಜರೂಪಿಣೀ ॥ ೧೨೩॥
ಸಂಪತ್ಕರೀ ಸಂಶಯಘ್ನೀ  ಸಮ್ರಾಜ್ಞೀ  ಸಂಗಮಕ್ಷಮಾ ।
ಸಂಯುಗಾಮೋದಿನೀಸಂವಿದ್ರೂಪಿಣೀ ಸಂತತಿಪ್ರದಾ  ॥ ೧೨೪॥
ಸಂಧ್ಯಾ ಸಂಕಷ್ಟಸಂದೋಹಹಂತ್ರೀ  ಸಂಧಾನಕಾರಿಣೀ ।
ಸುಂದೋಪಸುಂದಸಂಹರ್ತ್ರೀ ಸಾಂದ್ರಾನಂದಸ್ವರೂಪಿಣೀ   ॥ ೧೨೫॥
ಸ್ನಿಗ್ಧೌದನಪ್ರಿಯಾ   ಸ್ನಿಗ್ಧಾ  ಸ್ಮೃತಿಃ  ಸ್ಮೇರಮುಖಾಂಬುಜಾ  ।
ಹರದೂತೀ ಹಯಾರೂಢಾಹಸಂತೀ ಹರಭಾಮಿನೀ ॥ ೧೨೬॥
ಹರಿದ್ರಾನ್ನೈಕರಸಿಕಾ  ಹರಿದ್ರಾ ಹರಿಸೋದರೀ ।
ಹತದೈತ್ಯಮಹಾಸೇನಾ ಹಠಾತ್ಕಾರಹತಾಸುರಾ  ॥ ೧೨೭॥
ಹರಿದ್ರಾಲಿಪ್ತಸರ್ವಾಂಗೀ   ಹವಿರ್ಭೋಕ್ತ್ರೀ  ಹಲಾಯುಧಾ ।
ಹಾಕಿನೀಹಾಸ್ಯಸಂತುಷ್ಟಾ  ಹಾಟಕಾಭರಣೋಜ್ಜ್ವಲಾ   ॥ ೧೨೮॥
ಹಾಹಾಹೂಹೂಮುಖಸ್ತುತ್ಯಾ  ಹಾಲಾಮದವಿಘೂರ್ಣಿತಾ ।
ಹಿಮಾಂಶುಬಿಂಬವದನಾಹಿಮಾಲಯಕೃತಾಲಯಾ ॥ ೧೨೯॥
ಹಿಮಾಂಶುಶಕಲೋತ್ತಂಸಾ ಹಿತಾಹಿಮಕರೇಕ್ಷಣಾ ।
ಹುಂಫಡುಚ್ಚಾರಣಪ್ರೀತಾ  ಹುಂಕಾರಾತಿಭಯಂಕರಾ ॥ ೧೩೦॥
ಹುಂಕಾರನಿಹತಾನೇಕದೈತ್ಯಾ ಹೂಹೂಪ್ರಪೂಜಿತಾ  ।
ಹೃದ್ಯಾ ಹೇಮಪ್ರಭಾ ಹೇತಿವಿಭೂಷಿತಕರಾಂಬುಜಾ ॥ ೧೩೧॥
ಹೇಮದಾತ್ರೀ  ಹೇಮವರ್ಣಾಹೇಲಾನಿಹತದುರ್ಜನಾ ।
ಹೇಲಾಲೋಲಾಹೈಮವತೀಹೋತ್ರೀ ಹೋತೃವರಪ್ರದಾ  ॥ ೧೩೨॥
ಹೋಮಾಗ್ನಿಕುಂಡಮಧ್ಯಸ್ಥಾ   ಹೋಮಕರ್ಮೈಕಸಾಕ್ಷಿಣೀ  ।
ಹೌಂ-ಬೀಜಜಪಸುಪ್ರೀತಾ ಹಂಸಾಕ್ಷೀ ಹಂಸವಾಹನಾ ॥ ೧೩೩॥
ಳಂ-ಬೀಜಜಪಸುಪ್ರೀತಾ ಳಂ-ಬೀಜಾಕ್ಷರರೂಪಿಣೀ ।

ಕ್ಷಪಾಪೂಜನಸುಪ್ರೀತಾ  ಕ್ಷಯರೋಗಹರಾ ಕ್ಷಮಾ ॥ ೧೩೪॥
ಕ್ಷಪಾಕರಲಸನ್ಮೌಲಿಃ  ಕ್ಷಪಾಸಂಚಾರಿಣೀ ಕ್ಷಪಾ ।
ಕ್ಷಾಲಿತಾಶೇಷಪಾಪೌಘಾ ಕ್ಷಾಮದುರ್ಭಿಕ್ಷನಾಶಿನೀ  ॥ ೧೩೫॥
ಕ್ಷಿಪ್ರಪೂಜಾರತಾ  ಕ್ಷಿಪ್ರಫಲದಾ   ಕ್ಷಿಪ್ರಕಾರಿಣೀ   ।
ಕ್ಷಿಪ್ರಪ್ರಸಾದಿನೀ    ಕ್ಷಿಪ್ರಮಾರೀ   ಕ್ಷಿತಿಧರಾ  ಕ್ಷಿತಿಃ  ॥ ೧೩೬॥
ಕ್ಷೀಣಪಾಪಾ ಕ್ಷೀರಪಾನಪ್ರಿಯಾ  ಕ್ಷೀರಾನ್ನಭೋಜಿನೀ   ।
ಕ್ಷುದ್ರರೋಗಹರಾ  ಕ್ಷುದ್ರಕೃತ್ಯಾನಾಶನಕಾರಿಣೀ    ॥ ೧೩೭॥
ಕ್ಷುದ್ರಗ್ರಹಾರ್ತಿಶಮನೀ    ಕ್ಷೇತ್ರಕ್ಷೇತ್ರಜ್ಞರೂಪಿಣೀ      ।
ಕ್ಷೇತ್ರಪಾಲಪ್ರಿಯಾ   ಕ್ಷೇಮದಾಯಿನೀ  ಕ್ಷೇತ್ರಪಾಲಿನೀ   ॥ ೧೩೮॥
ಕ್ಷೌಮಾಂಬರಪರೀಧಾನಾ ಕ್ಷೌದ್ರಾಮೃತರಸಪ್ರಿಯಾ    ।
ಕ್ಷಂ-ಬೀಜಜಪಸುಪ್ರೀತಾ ಕ್ಷಂ-ಬೀಜಾಕ್ಷರರೂಪಿಣೀ ॥ ೧೩೯॥
ಅಂಬಿಕಾನಾದಿನಿಧನಾರಾಧನಪ್ರೀತಮಾನಸಾ  ।
ಇಂದ್ರಾಣೀಂದಿರೇಶಾನವಲ್ಲಭೋದ್ದಂಡವಿಕ್ರಮಾ    ॥ ೧೪೦॥
ಉಗ್ರಮಾರ್ಯುದಿತಾರ್ಕಾಭದೇಹೈನಃಕೂಟನಾಶಿನೀ  ।
ಐಶ್ವರ್ಯದಾಯಿನ್ಯೈಂಕಾರಬೀಜವರ್ಣಸ್ವರೂಪಿಣೀ    ॥ ೧೪೧॥
ಓಷ್ಠಚ್ಛವಿವಿನಿರ್ಧೂತಬಿಂಬಾಭೌಂಕಾರಮಾತೃಕಾ   ।
ಅಕಾರಾದಿವಿಸರ್ಗಾಂತವರ್ಣಮಾಲಾಸ್ವರೂಪಿಣೀ  ॥ ೧೪೨॥
ಕಮಲಾಕಲನಾಕರ್ಮಸಾಕ್ಷಿಣೀ  ಕರುಣಾಲಯಾ ।
ಕಲ್ಮಷಘ್ನೀ   ಕಲಿಧ್ವಂಸಕಾರಿಣೀ  ಕರ್ಕಶಸ್ವರಾ  ॥ ೧೪೩॥
ಕಾತ್ಯಾಯನೀ ಕಾಲರಾತ್ರಿಃ  ಕಿನ್ನರೀ  ಕೀರ್ತಿದಾಯಿನೀ ।
ಕುರುಕುಲ್ಲಾ ಕುವಲಯದಲನೀಲಾಯತೇಕ್ಷಣಾ ॥ ೧೪೪॥
ಕುಷ್ಠರೋಗಪ್ರಶಮನೀ ಕೂಶ್ಮಾಂಡಗ್ರಹನಾಶಿನೀ   ।
ಕೃಪಾಕೃಪಾವತೀ ಕೃಷ್ಣಮಾರೀ  ಕೃತ್ಯಾನಿವಾರಿಣೀ  ॥ ೧೪೫॥
ಕೇವಲಾಕೋಪವಿಧ್ವಸ್ತಸಮಸ್ತಾ   ಸುರಮಂಡಲಾ ।
ಕೌಮಾರೀಕೌಶಿಕೀಕಂಸಮರ್ದಿನೀ ಖಲನಾಶಿನೀ ॥ ೧೪೬॥
ಗಜಾರೂಢಾಗತಿರ್ಗಾನಲೋಲಾಗೀತವಿಶಾರದಾ ।
ಗುರ್ವೀ ಗುಹಪ್ರಿಯಾ ಗೂಢವಿಗ್ರಹಾ ಗೃಧ್ರವಾಹನಾ  ॥ ೧೪೭॥

ಗ್ರಾಮರಕ್ಷಾಕರೀ   ಗ್ರಾಮದೇವೀ  ಘರ್ಘರನಾದಿನೀ ।
ಚಂಡಮಾರೀಚಂಡಘಂಟಾಚಂಡಿಕಾಚಾರುವಿಕ್ರಮಾ  ॥ ೧೪೮॥
ಚಿರಂತನಾಚಿತ್ರಮಾಲ್ಯಭೂಷಣಾ  ಚೇಟಕಾವೃತಾ ।
ಛಲವಿಧ್ವಸ್ತದೈತ್ಯೇಂದ್ರಾ    ಜಯಶ್ರೀರ್ಜಗದೀಶ್ವರೀ   ॥ ೧೪೯॥
ಟಂಕಹಸ್ತಾ ಠಾಂತಮಂತ್ರಾ ಡಮರುಧ್ವನಿಮೋದಿತಾ  (ಹರ್ಷಿಣೀ) ।
ಢಕ್ಕಾಧರೀ  ತಡಿಲ್ಲೇಖಾ ದಾಡಿಮೀಕುಸುಮಪ್ರಭಾ  ॥ ೧೫೦॥
ದೇವೀದೇವನುತಾದೈತ್ಯಮರ್ದಿನೀ ದೋಷವರ್ಜಿತಾ ।
ದಂತಪಂಕ್ತಿಪ್ರಭಾಪುಂಜತಿರಸ್ಕೃತದಿವಾಕರಾ    (ರವಿದ್ಯುತಿಃ  ) ॥ ೧೫೧॥
ಧನಧಾನ್ಯಕರೀ ಧಾನ್ಯಮಾಲಿನೀ  ನವಚಂಡಿಕಾ ।
ನಾದಬ್ರಹ್ಮಮಯೀ  ಪಾನಪಾತ್ರಹಸ್ತಾ  ಪರಾಂಬಿಕಾ ॥ ೧೫೨॥
ಫಲದಾಬಂಧನಿರ್ಮೋಕ್ತ್ರೀ  ಭೇರುಂಡಾಭಯಹಾರಿಣೀ ।
ಮದದ್ರವಾ ಯಶೋದಾತ್ರೀ  ರಹಸ್ಯಾ ಲಲಿತಾಲಕಾ ॥ ೧೫೩।
ವಹ್ನಿರೂಪಾ ಶ್ಮಶಾನಸ್ಥಾ  ಷಡಂಗಪರಿವಾರಿತಾ ।
ಸಮಸ್ತದೇವವಿನುತಾ ಸರ್ವದೇವಸ್ವರೂಪಿಣೀ  ॥ ೧೫೪॥
ಸಮಸ್ತಶಕ್ತಿಚಕ್ರೇಶೀ    ಹೃದಯಂಗಮರೂಪಿಣೀ ।
ಇತ್ಯುಕ್ತಂ  ನಾಮಸಾಹಸ್ರಂ ಮಹಾಮಾರ್ಯಾಃಶುಭಾವಹಮ್ ।
ಸರ್ವಪಾಪಪ್ರಶಮನಂ ಸರ್ವರೋಗನಿವಾರಣಮ್ ।
ಸರ್ವಾರ್ಥಸಾಧಕಂಪುಣ್ಯಮೈಹಿಕಾಮುಷ್ಮಿಕಾರ್ಥದಮ್   ।
ಸಮಸ್ತದೇವತಾಪ್ರೀತಿದಾಯಕಂ  ಪರಮಾದ್ಭುತಮ್  ।
ಯಃಪಠೇತ್ಪ್ರಯತೋ ದುರ್ಗಾಕಾಲೇಪ್ರಯತಮಾನಸಃ  ।
ಮಹಾಮಾರ್ಯಾಃ ಪ್ರಸಾದೇನ  ಸನೂನಂಲಭತೇಶುಭಮ್ ।
ಮಾರೀನಾಮಸಹಸ್ರಸ್ಯ  ನಾನ್ಯದಸ್ಯ  ಸಮಂಕ್ವಚಿತ್  ।
ಪುರಾವಿರಚಿತಂಪೂರ್ವೈಃ ನಿರೀಕ್ಷ್ಯ ಸುಪರಿಷ್ಕೃತಮ್  ॥
ಇತಿತೇತಿಯೂರವಾಸೀ ಬ್ರಹ್ಮಶ್ರೀ    ಕೃಷ್ಣಮೂರ್ತಿಶಾಸ್ತ್ರಿಣ್   ವಿರಚಿತಂ
ಶ್ರೀಮಹಾಮಾರೀಸಹಸ್ರನಾಮಸ್ತೋತ್ರಂ    ಸಂಪೂರ್ಣಮ್ ॥

The author of the work is Sri. T. S. Krishnamoorthy shAstri.

He is popularly known as “kittu sir” in the neighboring villages.

Sri Kittu sir hails from the village Tediyur

(Thiruvarur district, Tamil Nadu) and served as sanskrit pandit

in Vishnupuram and Semmangudi villages. Timeline: 4-July-1926

